
ᒪᓕᒃᑕᐅᔭᕆᐊᖃᕐᓂᖏᓐᓄᑦ ᑲᓇᑕᒥ ᒪᓕᒐᓕᐊᖑᓯᒪᓂᖏᑦ ᓄᓇᖃᖄᖅᑐᓕᕆᔨᒃᑯᓐᓄᑦ ᐅᑭᐅᖅᑕᖅᑐᒥ 
ᐱᕙᓪᓕᐊᔪᓕᕆᓂᕐᒧᑦ ᑲᓇᑕᒥ (ᓄᓇᖃᖄᖅᑐᓕᕆᔨᒃᑯᑦ) ᐊᐅᓚᑦᑎᔨᐅᖃᑕᐅᕙᖕᒪᑕ ᓄᓇᕗᒻᒥ ᑕᕆᐅᖑᖏᓐᓂᖏᓐᓂ 
ᐃᒪᖁᑎᒋᔭᐅᔪᓂᒃ ᐊᑐᖅᑕᐅᔪᓐᓇᕐᓂᖏᓐᓂᒃ ᐃᓚᒋᓪᓗᓂᒋᑦ ᓄᓇᕗᒻᒥ ᐃᒪᐃᑦ ᐊᑐᖅᑕᐅᔪᓐᓇᕐᓂᖏᓐᓄᑦ ᑲᑎᒪᔨᖏᑦ 
(ᐃᒪᓕᕆᓂᕐᒧᑦ ᑲᑎᒪᔩᑦ). ᑖᒃᑯᐊ ᑐᓂᔭᐅᓕᖅᑐᑦ ᑎᑎᕋᖅᓯᒪᔪᑦ ᑭᒡᒐᖅᑐᐃᔾᔪᑕᐅᕗᑦ ᓄᓇᖃᖄᖅᑐᓕᕆᔨᒃᑯᑦ 
ᖃᓄᐃᓕᖓᓂᖏᓐᓂᒃ ᐃᓚᒋᔭᐅᓪᓗᑎᒃ ᐃᓚᒌᒃᐸᒃᑐᓄᑦ ᓄᓇᕗᒻᒥ ᐃᒪᕐᓂᒃ ᐊᑐᕈᓐᓇᕐᓂᕐᒧᑦ ᑲᑎᒪᔨᓂ 
ᕿᒥᕐᕈᐊᖅᑎᐅᖃᑕᐅᕙᖕᓂᖅ ᐊᒡᓃᑯ ᐄᒍᓪᑯᑦ ᐅᔭᕋᖕᓂᐊᕐᕕᖓᓐᓂᒃ ᑲᒻᐸᓂᖏᑦᑕ ᐱᓕᕆᕕᖓᓂᒃ (ᓚᐃᓴᓐᓯᑖᕈᒪᔪᑦ) 
ᐆᒃᑐᕈᑎᖏᓐᓂᒃ ᖁᓕᓄᑦ 10−ᓄᑦ ᐊᕐᕋᒍᓄᑦ ᓄᑖᕈᕆᐊᖅᑕᐅᔾᔪᑎᒃᓴᖏᓐᓂᒃ ᒥᐊᑐBᐋᖕᑭᒥ ᒍᓗᓯᐅᕐᕕᖓᓐᓂ 
ᓇᓗᓇᐃᒃᑯᑕᖃᖅᑐᒥᒃᒧ “A”−ᒥᒃ ᐃᒪᕐᒥᒃ ᐊᑐᕈᓐᓇᕐᓂᕐᒧᑦ ᓚᐃᓴᓐᓯᖏᓐᓂᒃ ᐱᔪᓐᓇᐅᑎᖏᓐᓂᒃ, ᓈᓴᐅᑎᓕᖕᒥᒃ 
#2AM-MEA0815. ᒫᓐᓇᐅᔪᖅ ᑕᐃᒪᓐᓇ ᓇᓗᓇᐃᒃᑯᑕᖃᖅᑐᖅ A−ᒥᒃ ᓚᐃᓴᓐᓯᒋᔭᖓᑦ ᐱᔪᓐᓇᐅᑎᖓᑦ 
ᐃᓱᓪᓕᕕᒃᓴᖃᕐᒪᑦ ᒪᐃ 31, 2015−ᒥ ᐊᒻᒪᓗ ᕿᓚᒥᐅᓂᐊᖅᑐᒧᑦ ᓄᑖᕈᕆᐊᕈᑎᒃᓴᐅᑐᐃᓐᓇᑲᐃᓐᓇᖅᑐᒥᒃ 
ᓚᐃᓴᓐᓯᖃᖅᑎᑕᐅᓗᑎᒃ ᐱᔪᓐᓇᐅᑎᓂᒃ ᑐᓂᔭᐅᓚᐅᖅᑐᓂᒃ ᑕᐃᒃᑯᓇᖔᖅᑐᓂᒃ ᓄᓇᕗᒻᒥ ᐃᒪᓕᕆᓂᕐᒧᑦ 
ᑲᑎᒪᔨᖏᓐᓂᒃ ᒫᔾᔨ 20, 2015−ᒥ, ᐃᓱᓕᕝᕕᒃᓴᖃᕐᒪᑕ ᓄᕕᐱᕆ 27, 2015−ᒥ. ᑖᒃᑯᐊ ᐆᒃᑐᕈᑎᖏᑦ 
ᐊᑐᖅᑕᐅᓕᕋᔭᖅᑐᑦ ᐱᓕᕆᐊᕆᔭᖏᓐᓂᒃ ᐊᓯᖑᖅᐸᓪᓕᐊᓂᐊᖅᑐᓂᒃ ᐊᐅᓚᑦᑎᓂᖏᓐᓂᒃ ᐅᔭᕋᖕᓂᐊᕐᕕᖕᒥᓂᒃ 
ᑕᐃᑯᖓ ᑎᑭᓪᓗᒍ ᒪᑐᔭᐅᓂᖓᓄᑦ.  
 
ᑖᒃᑯᓇᓃᖃᑕᐅᕗᑦ ᑕᐃᒪ ᐆᒃᑐᕈᑎᖏᑦ ᑐᒃᓯᕋᖅᓯᒪᔪᑦ ᑕᕆᐅᖏᑦᑐᓂᒃ ᐃᒪᕐᒥᒃ ᐊᑐᕈᓐᓇᕈᒪᓂᖅ 
ᐊᖏᓂᖅᓴᐅᖁᔭᐅᔪᓂᒃ 1,870,000−ᓂᒃ ᑭᐹᕆᒃᑐᓂᒃ ᒦᑕᓕᖕᓂᒃ ᐊᑐᕈᓐᓇᕈᒪᓂᖅ ᐊᕐᕋᒍᑕᒫᖅ, 
ᐊᑐᖃᑦᑕᐃᓐᓇᓚᐅᖅᑕᖏᓐᓂᒃ ᐊᖏᓂᖃᓚᐅᖅᑐᓂᒃ 9,119,652−ᓂᒃ ᑭᐹᕆᒃᑐᓂᒃ ᒦᑕᓕᖕᓂᒃ ᐊᕐᕋᒍᑕᒫᖅ 
ᐱᔪᓐᓇᐅᑕᐅᓂᐊᕐᒪᑕ ᐸᕐᓇᐅᑕᐅᓯᒪᓂᖏᓐᓂᒃ ᐃᒻᒥᑎᖅᑕᐅᔪᓐᓇᖃᑦᑕᕆᐊᖃᕐᓂᐊᖅᑐᓂᒃ ᐱᓕᕆᕕᖏᓐᓂᒃ ᑕᐅᕙᓂ 
ᑕᐃᔭᐅᔪᒥᒃ ᐳᖃᑖᔾᔨᒥ ᓄᓇᒥ, ᒍᓯᒥ (ᑲᖑᕐᒥ) ᐊᒻᒪᓗ ᕚᓪᒥ ᓄᓇᐅᑉ ᐃᓗᐊᓃᓐᓂᖏᓐᓂᒃ. ᐊᒻᒪᑕᐅᖅ ᓱᓕ, 
ᓚᐃᓴᓐᓯᑖᕋᓱᐊᖅᑐᑦ ᑐᓂᓯᓯᒪᒋᕗᖅ ᐋᕿᒋᐊᖅᑕᐅᓯᒪᓕᖅᑐᓂᒃ ᐊᐅᓚᑦᑎᔾᔪᑎᒃᓴᖏᓐᓄᑦ ᐊᒻᒪᓗ 
ᓇᐅᑦᑎᖅᑐᖅᐸᓪᓕᐊᖃᑦᑕᐃᓐᓇᕐᓂᐊᖅᑕᖏᓐᓄᑦ ᐸᕐᓇᐅᑎᖏᓐᓂᒃ ᐊᒻᒪᓗ ᐋᕿᒋᐊᖅᑕᐅᓯᒪᓕᖅᑐᓂᒃ 
ᓴᓗᒻᒪᖅᓴᐃᓂᕐᒧᑦ ᐱᐅᓯᑎᑕᐅᒋᐊᒃᑲᓐᓂᕈᑎᒃᓴᖏᓐᓄᑦ ᒪᑐᔭᐅᓕᖅᐸᑦ ᐊᑭᑐᑎᒋᓂᐊᕐᓂᖏᓐᓂᒃ 
ᓇᓚᑦᑖᕈᑎᖏᓕᖅᑕᖏᓐᓂᒃ ᓄᑖᓂᒃ.  
ᓄᓇᖃᖄᖅᑐᓕᕆᔨᒃᑯᑦ ᐱᓕᕆᕕᖓᓂᒃ ᖃᓄᐃᓕᖓᑎᑦᑎᓂᖏᑦ ᐃᒪᐃᓐᓇᓕᖓᓕᖅᐳᑦ ᑕᐃᒃᑯᐊ ᓚᐃᓴᓐᓯᖏᓐᓄᑦ 
ᐱᔪᓐᓇᐅᑎᖓᑦᓄ ᓄᑖᕈᕆᐊᖅᑕᐅᑎᑦᑐᒪᔭᖏᑦ ᐊᒻᒪᓗ ᐋᕿᒋᐊᖅᑕᐅᓯᒪᓗᑎᒃ ᐆᒃᑐᕈᑎᖏᑦ ᐊᖏᖅᑕᐅᖁᓪᓗᒋᑦ 
ᐋᕿᒋᐊᖅᑕᐅᓯᒪᑦᑎᐊᖅᓯᒪᓂᖏᓐᓄᑦ ᓴᓗᒻᒪᖅᓴᖅᑕᐅᓂᖏᓐᓄᑦ ᐱᐅᓯᒋᐊᖅᑎᑕᐅᕕᒃᓴᖏᓐᓄᓪᓗ 
ᐊᑭᖃᕐᓂᐊᕐᓂᖏᓐᓂᒃ ᓇᓚᐅᑦᑖᕈᑎᖏᓐᓂᒃ. ᑕᐃᒃᑯᐊ ᐆᒃᑐᕈᑎᖏᑦ ᐅᓂᒃᑳᖅᓯᒪᑦᑎᐊᖅᑐᓂᒃ ᐱᑕᖃᕐᒪᑕ 
ᐱᓕᕆᐊᒃᓴᖏᓐᓂᒃ ᐊᐅᓚᑦᑎᓂᖏᓐᓂᒃ ᖃᓄᐃᓕᖓᓂᖏᓐᓂᒃ ᒫᓐᓇᐅᔪᖅ ᐊᒻᒪᓗ ᓚᐃᓐᓴᖅᓯᑖᕈᒪᔪᑦ 
ᐱᓂᐊᕐᓂᖃᓕᖅᓱᑎᒃ ᐱᑕᖃᖅᑎᑦᑎᓚᖓᓂᖅ ᑭᖑᓪᓕᖅᐹᖏᓐᓂᒃ ᒪᑐᔭᐃᕕᒃᓴᖓᓄᑦ ᓴᓗᒻᒪᖅᓴᖅᑕᐅᓂᖓᓄᓪᓗ 
ᐱᐅᓯᒋᐊᖅᑎᑕᐅᓂᖏᓐᓄᑦ ᐸᕐᓇᐅᑎᖏᓐᓂᒃ, ᐊᑕᐅᓯᐅᑉ ᐊᕐᕋᒍᑉ ᓯᕗᓂᒃᓴᖓᒍᑦ ᓂᕆᐅᒋᔭᐅᓕᖅᑎᓪᓗᒋᑦ 
ᐃᓱᓕᕝᕕᒃᓴᖓᑕ ᐅᔭᕋᖕᓂᐊᕐᕕᖕᒥᒃ ᐊᐅᓚᑦᑎᓐᓂᖏᓐᓂᒃ, ᒪᓕᒃᑕᐅᓪᓗᑎᒃ ᓚᐃᓴᓐᓯᖏᓐᓂᒃ ᐱᔪᓐᓇᐅᑎᖏᓃᑐᓂᒃ 
ᒪᓕᒐᕆᔭᐅᑎᑕᐅᔪᓂᒃ.  
 
ᑎᓯᐱᕆ 24, 2014, ᓄᓇᖃᖄᖅᑐᓕᕆᔨᒃᑯᑦ ᐱᓕᕆᕕᖓᑦ ᑐᓂᓯᓯᒪᓚᐅᖅᑐᑦ 29-ᓂᒃ ᐱᓕᕆᐊᖑᐊᓂᒃᓯᒪᓕᖅᑐᒥᒃ 
ᕿᒥᕐᕈᐊᕐᓂᖏᓐᓂᒃ ᐅᖃᐅᓯᒃᓴᓕᐊᒥᓂᒃ ᑲᑎᒪᔨᓄᑦ ᓯᕗᓂᐊᒍᑦ ᑲᑎᒻᒪᐅᑕᐅᓂᐊᓚᐅᖏᓐᓂᖏᓐᓂ ᓱᓕ  ᔭᓂᐊᕆ 14-
15, 2015-ᒥ ᐱᔾᔪᑎᖃᓕᒃ ᐱᓕᕆᐊᖑᓯᒪᔪᓂᒃ ᑲᑎᒪᓂᕆᔭᐅᓂᐊᓚᐅᖅᑐᓂᒃ ᐊᒻᒪᓗ ᓯᕗᓂᐊᒍᑦ 
ᓈᓚᒋᐊᖅᑐᕈᑕᐅᓚᐅᖏᓐᓂᖏᓐᓂ ᑲᑎᒪᕐᔪᐊᖅᑎᑕᐅᔪᓂᒃ. ᑕᒪᕐᒥᒃ ᐅᖃᐅᓯᒃᓴᖃᕐᕕᒋᓚᐅᖅᑕᖏᑦ 
ᑐᑭᓕᐅᖅᑕᐅᑦᑎᐊᕈᓐᓇᖅᓯᓚᕐᒪᑕ ᓚᐃᓴᓐᓯᑖᕋᓱᐊᖅᑐᒥᒃ ᓯᕗᓂᐊᒍᓪᓗᓐᓃᑦ ᑲᑎᒪᓂᖏᓐᓂᓗᓐᓃᑦ ᐱᓕᕆᐊᖑᓯᒪᔪᓂᒃ 
ᑲᑎᒪᐅᑎᖃᕐᓂᖏᓐᓂᒃ, ᑐᑭᓯᑎᑦᑎᒋᐊᑦᑎᐊᒃᑲᓐᓂᖃᑦᑕᓚᐅᖅᓱᑎᒃ ᐊᒻᒪᓗ ᐱᓂᐊᕐᓂᖅᑖᖅᓯᒪᓕᖅᓱᑎᒃ. 
ᐅᖃᐅᓯᒃᓴᕆᓚᐅᖅᑕᖏᑦ ᐃᖃᓇᐃᔭᕐᕕᒃᑎᓐᓂ ᐊᕕᒃᑐᖅᓯᒪᔪᓐᓇᖅᑐᑦ ᒪᑯᓂᖓ ᓂᕈᑐᔫᑎᐅᓂᖅᓴᓄᑦ ᐱᔾᔪᑎᖃᖅᑐᓂᒃ 
ᐃᓱᒪᓘᑕᐅᔪᓂᒃ:  

• ᓴᓇᔭᐅᓯᒪᓂᖏᓐᓂᒃ ᐃᓱᒪᒃᓴᖅᓯᐅᕈᑕᐅᓯᒪᓂᖏᑦ ᒪᑐᔭᐅᓂᖏᑦ ᐃᒪᕐᓗᑯᐃᑦ ᒪᕐᓗᑯᐃᓪᓗ ᐊᒻᒪᓗ 
ᐊᒃᑕᒃᑯᖑᖅᓯᒪᔪᑦ ᐅᔭᕋᕕᓃᑦ ᑐᖁᖅᓯᒪᕝᕕᒃᓴᖏᓐᓂᒃ ᐃᓂᒃᓴᖏᓂᒃ; 

• ᖁᐊᖑᐃᓐᓇᕈᓐᓇᕐᓂᖏᑦ ᒪᑐᔭᐅᓂᖏᑦ ᐃᒪᕐᓗᑯᐃᑦ ᒪᕐᕈᓗᑯᐃᓪᓗ ᐊᒻᒪᓗ ᐊᒃᑕᑰᖑᖅᓯᒪᔪᑦ ᐅᔭᕋᕕᓃᑦ 
ᑐᖁᖅᓯᒪᕝᕕᒃᓴᖏᓐᓂᒃ ᐃᓂᒃᓴᖏᓂᒃ, ᐃᓱᒪᒋᓪᓗᒋ2 ᐆᓇᖅᓯᕙᓪᓕᐊᔪᓐᓇᕐᓂᖏᑦ ᐃᓂᖏᓐᓂ 
ᐊᒻᒪᓗ/ᐅᕙᓗᓐᓃᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ; 

• ᓴᓇᔭᐅᓯᒪᓂᖏᓐᓂᒃ ᐃᓱᒪᒋᔭᐅᓯᒪᓂᖏᑦ ᐃᒪᕐᓗᑯᐃᓪᓗ ᒪᕐᓗᑰᓂᖏᓪᓗ ᐊᒻᒪᓗ ᐊᒃᑕᒃᑯᖑᖅᓯᒪᔪ ᐅᔭᕋᕕᓃᑦ 
ᑐᖁᖅᓯᒪᕕᒃᓴᖏᓄᑦ ᐃᓂᒃᓴᖏᑦ ᓴᖑᑦᑎᕕᓕᐊᕆᔭᐅᓯᒪᔪᒃ ᑰᒡᕕᒃᓴᐅᓂᐊᖅᑐᓂᒃ; 

• ᐅᔾᔨᖅᑐᑦᑎᐊᕐᓂᖅ ᐃᓚᐃᑦ ᐱᔫᔭᕆᐊᖃᕐᓂᖏᓐᓂᒃ ᑕᐃᕙᓂ ᐱᖓᔪᐊᓐᓂ ᐳᐊᑖᔾᔨᐅᓂᕋᖅᑕᐅᓂᖓᓂᒃ ᑕᓯᖅ 
ᐊᒻᒪᓗ ᑐᒡᓕᕆᔭᐅᔪᒥᒃ ᐳᐊᑖᔾᔨᒥ ᑕᓯᖅ ᐊᒃᑐᖅᑕᐅᑦᑕᐃᓕᒪᔭᕆᐊᖃᕐᓂᖏᓐᓄᑦ ᐅᓕᑕᐅᑲᓐᓂᕈᓐᓇᕐᓂᖏᓐᓄᑦ 
ᐃᓗᑐᓂᖏᑦ ᓄᓇᐃᑦ ᐊᒻᒪᓗ ᑭᖑᓂᐊᒍᑦ ᑎᑭᑕᐅᔪᓐᓇᕐᓂᖏᓐᓂᒃ ᐅᖓᓯᖕᓂᖃᖅᑎᑕᐅᔪᑦ 
ᓴᖑᑦᑎᕕᓕᐊᕆᔭᐅᓯᒪᔪᑦ ᑰᒡᕕᒃᓴᐅᔪᓄᑦ; 

• ᑯᕕᓯᕝᕕᐅᑕᐃᓕᒪᔭᕆᐊᖃᕐᓂᖏᓐᓄᑦ ᐃᓱᖃᖅᑎᑕᐅᓂᖏᑦ ᐅᖅᓱᐊᓗᖃᐅᑎᖃᕐᕕᖏᓐᓂᒃ ᑐᒡᓕᕆᔭᐅᔪᓂᒃ 
ᐃᓂᒃᓴᓂᒃᑕᐅᓯᒪᓂᖏᓐᓂᒃ; ᐊᒻᒪᓗ  

• ᐱᑕᖃᕆᐊᖃᕐᓂᖏᓐᓂᒃ ᑭᖑᓪᓕᖅᐹᖅᓯᐅᑎᓂᒃ ᒪᑐᔭᐅᕕᒃᓴᖏᓐᓄᑦ ᐊᒻᒪᓗ ᓴᓗᒻᒪᖅᓴᖅᑕᐅᓂᖓᓄᑦ 
ᐱᐅᓯᒋᐊᖅᑎᑕᐅᒃᑲᓂᕈᑎᒃᓴᖏᓐᓄᑦ ᐸᕐᓇᐅᑎᒃᓴᐃᑦ, ᐃᓗᓕᖃᕐᕆᐊᖃᕐᒪᑕ ᑕᒪᐃᓐᓂᒃ 
ᐊᓯᖏᓂᖔᕐᓂᐊᕐᒥᔪᓂᒃ ᐊᑭᖃᕈᑕᐅᓕᕐᓂᐊᕐᒥᔪᓂᒃ  ᐃᓕᑕᕆᔭᐅᓯᒪᔪᓂᒃ ᓴᓇᔭᐅᓂᖏᓐᓂᒃ 
ᐸᕐᓇᐅᑎᖏᓐᓂᒃ ᐊᒻᒪᓗ ᑐᑭᓕᐅᑦᑎᐊᑐᐃᓐᓇᖅᑐᓂᒃ ᓴᓇᔭᐅᕕᒃᓴᖃᕐᓂᖏᓐᓂᒃ ᐋᕿᐅᒪᔭᐅᔪᓂᒃ.  

 
ᐃᖃᓇᐃᔭᕐᕕᒃᑎᓐᓂ ᓄᓇᖃᖄᖅᑐᓕᕆᔨᒃᑯᓐᓂᒃ ᕿᒥᕐᕈᐊᖅᑕᐅᓚᐅᕐᒪᑕ ᓚᐃᓴᓐᓯᑖᕋᓱᐊᖅᑑᑉ 
ᐱᐅᓯᑎᑦᑎᒋᐊᕈᑎᒃᓴᖏᓐᓄᑦ ᓴᓗᒻᒪᖅᓴᐃᓂᖏᓐᓂᒃ ᐊᑭᖃᕐᓂᐊᕋᓱᒋᔭᖏᓐᓂᒃ ᓇᓚᐅᑦᑖᖅᑕᐅᓚᐅᖅᓯᒪᔪᓂᒃ ᑎᓯᐱᕆ 
2, 2014−ᒥ, ᓴᓇᕙᐅᓚᐅᖅᑐᓂᒃ ᑕᐃᒃᑯᓄᖓ ᑲᒻᐸᓂᖓᓄᑦ ᑕᐃᔭᐅᔪᑦ ᒎᓪᑐᒃᑯᑦ ᑲᑐᔾᔨᖃᑎᒌᑦ ᑯᐊᐳᕇᓴᖏᓐᓄᑦ 
(Golder Associates Inc.) ᐃᑲᔪᖅᑕᐅᓯᒪᓪᓗᑎᒃ ᑕᐃᒃᑯᓄᖓ BGC−ᑯᑦ ᓴᓇᓯᒪᔪᓕᕆᔨᒃᑯᖏᓐᓄᑦ ᑯᐊᐴᕇᓴᖏᓄᑦ 
(BGC Engineering Inc.3). ᓴᓗᒻᒪᖅᓴᖅᑕᐅᓂᖏᓐᓄᑦ ᐊᑭᒃᓴᖏᑦ ᓇᓚᐅᑦᑖᖅᑕᐅᓯᒪᓚᐅᕐᒪᑕ ᐃᒫᓐᓇᑎᒋᐅᓂᐊᕐᓂᖅ 
$84,869,488 ᐱᔭᐅᓯᒪᓪᓗᑎᒃ ᓈᓴᖅᑕᐅᓯᒪᓂᖏᑦ ᓴᓗᒻᒪᖅᓴᐃᒋᐊᕐᓂᕐᒧᑦ v.7 ᐃᔾᔪᐊᖅᓯᓯᒪᔪᓂᒃ 
ᐆᒃᑐᕋᐅᑎᓕᐊᕆᔭᐅᓯᒪᔪᓂᒃ,ᑕᐃᒃᑯᐊᓗ ᑐᑭᓕᐅᑦᑎᐊᑐᐃᓐᓇᓚᐅᕐᒪᑕ. ᐱᑕᖃᓚᐅᖏᓚᑦ ᑭᖑᓂᐊᒍᑦ ᑭᓯᐊᓂ 
ᕿᒪᒃᑕᐅᓯᒪᓕᖅᐸᑦ ᑲᒪᒋᔭᐅᑦᑎᐊᑲᐃᓐᓇᕆᐊᖃᕐᓂᖓᓄᒃ ᐊᒻᒪᓗ ᐋᕿᐅᒪᑎᑕᐅᑦᑎᐊᕆᐊᖃᕐᓂᖏᓐᓄᑦ 
ᐱᓕᕆᖑᔭᕆᐊᖃᕐᓂᐊᕐᒥᔪᓄᑦ ᐊᑭᖃᕐᓂᐊᖅᑐᑦ ᐊᒻᒪᓗ ᐃᓚᒋᐊᖅᑕᐅᒃᑲᓐᓂᓚᐅᖅᓱᑎᒃ ᑮᓇᐅᔭᐃᑦ ᐃᒪᓐᓇᑎᒋ 
$1,650,126 ᓈᒪᓂᐊᖅᑐᓂᒃ ᐊᑭᓕᐅᑎᒃᓴᕆᖔᕆᐊᖃᕐᓂᐊᖅᑕᖏᓐᓂᒃ ᑕᐃᒃᑯᓄᖓᑕᐅᖅ ᐱᓕᐊᒃᓴᐅᔪᒫᕐᒥᔪᓄᑦ. 
ᓄᓇᖃᖄᖅᑐᓕᕆᔨᒃᑯᑦ ᖃᓄᐃᓕᖓᖁᔨᓂᖏᑦ ᐃᒪᓐᓇᐃᓕᖓᓂᐊᖅᑐᑦ ᒥᐊDᐅBᐋᖕᒃᑭᑯᑦ ᒍᓗᓯᐅᕐᕕᖓᓂ 
ᐱᓕᕆᕕᒃᓴᓂᒃ ᓴᓗᒻᒪᖅᓴᐃᓂᕐᒧᑦ ᐱᐅᓯᒋᐊᖅᑎᑦᑎᔭᕆᐊᖃᕐᓂᖏᓄᓪᓗ ᐊᑭᓕᖅᑐᕈᒫᖅᑕᖏᑦ ᓇᓚᐅᑦᑖᖅᓯᒪᖁᓪᓗᒋᑦ 
ᐋᕿᒋᐊᖅᑕᐅᓗᑎᒃ ᓈᓴᐅᑎᖏᑦ ᐅᑯᓄᖓ ᐊᑭᖃᕐᓂᐊᖅᑐᓄᑦ $86,519,614.   
 
ᓄᓇᖃᖄᖅᑐᓕᕆᔨᒃᑯᑦ ᐃᓕᑕᖅᓯᓯᒪᖕᒥᔪᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒋᖏᑦ, ᓇᖕᒥᓂᖅ 
ᓄᓇᖁᑎᖃᖅᑎᐅᓂᖏᓗᖅ, ᐱᓇᓱᐊᕐᒥᖕᒪᑕ ᓴᓗᒻᒪᖅᓴᐃᔾᔪᑎᒃᓴᓄᑦ ᐱᐅᓯᒋᐊᖅᑎᑦᑎᔾᔪᑎᒃᓴᖏᓄᓪᓗ 
ᐸᐸᑕᐅᓯᒪᕙᒌᖁᔨᓂᖅ ᑮᓇᐅᔭᒃᓴᓂᒃ ᒪᓕᒃᑕᐅᓗᑎᒃ ᓄᓇᐃᑦ ᐊᑐᖅᑕᐅᔪᓐᓇᕐᓂᖏᓐᓄᑦ ᐊᖏᕈᑕᐅᓯᒪᓂᖏᑦ. 
ᑮᓇᐅᔭᐃᑦ ᐸᐸᑕᐅᓯᒪᕙᒌᕆᐊᖃᕐᓂᖏᑦ ᖁᔭᓈᖅᑕᐅᔪᓐᓇᕋᔭᖅᑐᑦ ᒪᓕᒃᑕᐅᓪᓗᑎᒃ ᐃᒪᕐᒥᒃ ᐊᑐᕈᓐᓇᕐᓂᖏᓐᓄᑦ 
ᓚᐃᓐᓴᓐᓯᖃᖅᑎᑕᐅᓂᖏᓐᓂᒃ ᐱᔪᓐᓇᐅᑎᖏᓐᓃᓪᓗᑎᒃ ᑭᓯᐊᓂ ᓄᓇᕗᒻᒥ ᐃᒪᐃᑦ ᐊᑐᖅᑕᐅᔪᓐᓇᕐᓂᖏᓐᓄᑦ 
ᑲᑎᒪᔨᖏᑦ ᓈᒻᒪᒃᓴᖅᓯᒪᓕᕈᑎᒃ ᑕᐃᒃᑯᐊ ᓇᖕᒥᓂᖅ ᐸᐸᑕᐅᓂᖏᑦ ᐊᑐᒐᒃᓴᓕᐊᖑᓂᐊᖅᑐᑦ ᐱᔭᐅᔪᓐᓇᕐᓂᐊᕈᑎᒃ 
ᐅᓗᕆᐊᓇᕇᒃᑯᑕᐅᔪᓐᓇᕐᓂᕐᒧᑦ, ᐊᓯᐊᒍᑦ ᒪᓕᒐᓕᐊᖑᔪᓐᓇᕐᒪᑕ ᑲᑎᒪᔨᓄᑦ, ᓚᐃᓴᑖᖅᑎᑕᐅᔪᓐᓇᕐᓂᐊᕈᑎᒃ. 
ᐱᑕᖃᖏᓐᓂᖏᓐᓂᒃ ᓴᕿᑎᑕᐅᓯᒪᔭᕆᐊᖃᖅᑐᑦ ᓇᖕᒥᓂᖅ ᑖᒃᑯᓇᖓᑦ 
ᐅᓗᕆᐊᓇᕆᒃᑯᑎᒃᓴᖃᖅᑎᑦᑎᕙᒌᕈᕆᐊᖃᕐᓂᖏᓐᓄᑦ,  ᐃᓄᓕᕆᔨᑐᖃᒃᑯᑦ ᐃᖃᓇᐃᔭᕐᕕᖓᑦ ᐊᑐᓕᖁᔨᓯᒪᓕᖅᐳᖅ 
ᑕᒪᕐᒥᒃ ᓴᓗᒻᒪᖅᓴᐃᓂᕐᒧᑦ ᐱᐅᓯᑎᑦᑎᒋᐊᕈᑎᒃᓴᓄᓪᓗ ᐊᑭᖃᕐᓂᐊᖅᑐᑦ ᓇᓚᐅᑦᑖᖅᑕᐅᓯᒪᓂᖏᑦ ᐃᒪᓐᓇᑎᒋᑦ 
$86,519,614 ᐱᑕᖃᖅᑎᑕᐅᕙᒌᖁᔭᐅᓗᑎᒃ ᓚᐃᓴᑖᕆᔪᓐᓇᖅᑕᖏᓐᓄᑦ ᒪᓕᒐᕆᔭᐅᖃᑕᐅᓕᕐᓗᑎᒃ.  
 
ᓇᐃᓈᕐᓗᒋᑦ ᐃᓱᐊᓂ ᑕᒡᕙ, ᐃᖃᓇᐃᕐᔭᕕᑉᐳᒃ ᓈᒻᒪᒃᓴᖅᑐᑦ ᐃᓗᓕᖏᓐᓂᒃ ᓚᐃᓴᓐᓯᑖᕈᒫᑦ ᐆᒃᑐᕈᑎᖏᓐᓂᒃ 
ᓄᑖᕈᕆᐊᖅᑕᐅᖁᔨᓂᕐᒥᒃ ᐊᒻᒪᓗ ᐋᕿᒋᐊᖅᑕᐅᖁᔨᖏᓐᓂᒃ ᓇᓗᓇᐃᒃᑯᑕᓕᖕᓂᒃ ‘A’−ᒥᒃ ᐃᒪᕐᓂᒃ ᐊᑐᕈᓐᓇᕐᓂᕐᒧᑦ 
ᓚᐃᓴᓐᓴᖓᓂᒃ ᐱᔪᓐᓇᐅᑎᒥᒃ  ᖁᓕᓄᑦ 10-ᓄᑦ ᐊᕐᕋᒎᓂᐊᖅᑐᑦ ᐊᑐᕐᓂᐊᖅᑐᓂᒃ. ᐱᓕᕆᕕᒃᑎᓐᓂ 
ᐱᓕᕆᖃᑎᖃᕐᓂᐊᒻᑐᒍᑦ ᓛᓴᐃᓐᓯᑖᕋᓱᐊᖅᑐᒥᒃ, ᑭᕙᓪᓕᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᓄᓇᕗᒻᒥ ᐃᒪᐃᑦ 
ᐊᑐᖅᑕᐅᔪᓐᓇᕐᓂᖏᓐᓄᑦ ᑲᑎᒪᔨᓂᒃ ᐅᔾᔨᖅᑐᑦᑎᐊᕈᒪᓂᕐᒧᑦ ᐱᓕᕆᐊᒃᓴᐅᔪᒫᓂᕐᒧᑦ ᓴᓗᒻᒪᖅᓴᐃᓂᖏᓐᓂᒃ 
ᐱᐅᓯᑎᑦᑎᒋᑲᓐᓂᕈᑎᒃᓴᖏᓐᓂᒡᓗ ᐊᑭᓕᐅᑎᒃᓴᐃᑦ ᐱᓯᒪᔭᐅᑦᑎᐊᕐᓂᐊᕐᒪᑕ ᓯᕗᓂᐊᒍᑦ ᐅᓗᕆᐊᓇᕐᓂᖃᕐᓂᐊᖏᓪᓗᓂ.  
 
 
 


